
વ્યાસ  ઉવાચ

પ્રજા  પતીનાં  પ્રથમં  તેજસાં  પુરુષં  પ્રભુમ્  ।
ભુવનં  ભૂર્ભુવં  દેવં  સર્વલોકેશ્વરં  પ્રભુમ્॥  1

ઈશાનાં  વરદં  પાર્થ  દૃષ્ણવાનસિ  શંકરમ્  ।
તં  ગચ્ચ  શરણં  દેવં  વરદં  ભવનેશ્વરમ્  ॥  2

મહાદેવં  મહાત્માન  મીશાનં  જટિલં  શિવમ્  ।
ત્ય્રક્ષં  મહાભુજં  રુદ્રં  શિખિનં  ચીરવાસનમ્  ॥  3

મહાદેવં  હરં  સ્થાણું  વરદં  ભવનેશ્વરમ્  ।
જગત્ર્પાધાનમધિકં  જગત્પ્રીતમધીશ્વરમ્  ॥  4

જગદ્યોનિં  જગદ્દ્વીપં  જયનં  જગતો  ગતિમ્  ।
વિશ્વાત્માનં  વિશ્વસૃજં  વિશ્વમૂર્તિં
યશસ્વિનમ્  ॥  5

વિશ્વેશ્વરં  વિશ્વવરં  કર્માણામીશ્વરં  પ્રભુમ્  ।
શંભું  સ્વયંભું  ભૂતેશં  ભૂતભવ્યભવોદ્ભવમ્  ॥  6

યોગં  યોગેશ્વરં  શર્વં  સર્વલોકેશ્વરેશ્વરમ્  ।
સર્વશ્રેષ્ટં  જગચ્છ્રેષ્ટં  વરિષ્ટં
પરમેષ્ઠિનમ્  ॥  7

લોકત્રય  વિધાતારમેકં  લોકત્રયાશ્રયમ્  ।
સુદુર્જયં  જગન્નાથં  જન્મમૃત્યુ  જરાતિગમ્  ॥  8

જ્ઞાનાત્માનાં  જ્ઞાનગમ્યં  જ્ઞાનશ્રેષ્ઠં
સુદર્વિદમ્  ।
દાતારં  ચૈવ  ભક્તાનાં  પ્રસાદવિહિતાન્  વરાન્  ॥  9

તસ્ય  પારિષદા  દિવ્યારૂપૈ  ર્નાનાવિધૈ  ર્વિભોઃ  ।
વામના  જટિલા  મુંડા  હ્રસ્વગ્રીવ  મહોદરાઃ  ॥  10

મહાકાયા  મહોત્સાહા  મહાકર્ણાસ્તદા  પરે  ।
આનનૈર્વિકૃતૈઃ  પાદૈઃ  પાર્થવેષૈશ્ચ  વૈકૃતૈઃ  ॥  11



ઈદૃશૈસ્સ  મહાદેવઃ  પૂજ્યમાનો  મહેશ્વરઃ  ।
સશિવસ્તાત  તેજસ્વી  પ્રસાદાદ્યાતિ  તેઽગ્રતઃ  ॥  12

તસ્મિન્  ઘોરે  સદા  પાર્થ  સંગ્રામે  રોમહર્ષિણે  ।
દ્રૌણિકર્ણ  કૃપૈર્ગુપ્તાં  મહેષ્વાસૈઃ
પ્રહારિભિઃ  ॥  13

કસ્તાં  સેનાં  તદા  પાર્ધ  મનસાપિ  પ્રધર્ષયેત્  ।
ઋતે  દેવાન્મહેષ્વાસાદ્બહુરૂપાન્મહેશ્વરાત્  ॥  14

પ્થાતુમુત્સહતે  કશ્ચિન્નતસ્મિન્નગ્રતઃ  સ્થિતે
।
ન  હિ  ભૂતં  સમં  તેન  ત્રિષુ  લોકેષુ  વિદ્યતે  ॥  15

ગંધે  નાપિ  હિ  સંગ્રામે  તસ્ય  કૃદ્દસ્ય  શત્રવઃ  ।
વિસંજ્ઞા  હત  ભૂયિષ્ટા  વેપંતિચ  પતંતિ  ચ  ॥  16

તસ્મૈ  નમસ્તુ  કુર્વંતો  દેવા  સ્તિષ્ઠંતિ  વૈદિવિ  ।
યે  ચાન્યે  માનવા  લોકે  યેચ  સ્વર્ગજિતો  નરાઃ  ॥  17

યે  ભક્તા  વરદં  દેવં  શિવં  રુદ્રમુમાપતિમ્  ।
ઇહ  લોકે  સુખં  પ્રાપ્યતે  યાંતિ  પરમાં  ગતિમ્  ॥  18

નમસ્કુરુષ્વ  કૌંતેય  તસ્મૈ  શાંતાય  વૈ  સદા  ।
રુદ્રાય  શિતિકંઠાય  કનિષ્ઠાય  સુવર્ચસે  ॥  19

કપર્દિને  કરળાય  હર્યક્ષવરદાયચ  ।
યામ્યાયરક્તકેશાય  સદ્વૃત્તે  શંકરાયચ  ॥  20

કામ્યાય  હરિનેત્રાય  સ્થાણુવે  પુરુષાયચ  ।
હરિકેશાય  મુંડાય  કનિષ્ઠાય  સુવર્ચસે  ॥  21

ભાસ્કરાય  સુતીર્થાય  દેવદેવાય  રંહસે  ।
બહુરૂપાય  પ્રિયાય  પ્રિયવાસસે  ॥  22

ઉષ્ણીષિણે  સુવક્ત્રાય  સહસ્રાક્ષાય  મીડુષે  ।
ગિરીશીય  સુશાંતાય  પતયે  ચીરવાસસે  ॥  23

હિરણ્યબાહવે  રાજન્નુગ્રાય  પતયેદિશામ્  ।
પર્જન્યપતયેચૈવ  ભૂતાનાં  પતયે  નમઃ  ॥  24

વૃક્ષાણાં  પતયેચૈવ  ગવાં  ચ  પતયે  તથા  ।
વૃક્ષૈરાવૃત્તકાયાય  સેનાન્યે  મધ્યમાયચ  ॥  25



સ્રુવહસ્તાય  દેવાય  ધન્વિને  ભાર્ગવાય  ચ  ।
બહુરૂપાય  વિશ્વસ્ય  પતયે  મુંજવાસસે  ॥  26

સહસ્રશિરસે  ચૈવ  સહસ્ર  નયનાયચ  ।
સહસ્રબાહવે  ચૈવ  સહસ્ર  ચરણાય  ચ  ॥  27

શરણં  ગચ્છ  કૌંતેય  વરદં  ભુવનેશ્વરમ્  ।
ઉમાપતિં  વિરૂપાક્ષં  દક્ષં  યજ્ઞનિબર્હણમ્  ॥  28

પ્રજાનાં  પતિમવ્યગ્રં  ભૂતાનાં  પતિમવ્યયમ્  ।
કપર્દિનં  વૃષાવર્તં  વૃષનાભં  વૃષધ્વજમ્  ॥  29

વૃષદર્પં  વૃષપતિં  વૃષશૃંગં  વૃષર્ષભમ્  ।
વૃષાકં  વૃષભોદારં  વૃષભં  વૃષભેક્ષણમ્  ॥  30

વૃષાયુધં  વૃષશરં  વૃષભૂતં  મહેશ્વરમ્  ।
મહોદરં  મહાકાયં  દ્વીપચર્મનિવાસિનમ્  ॥  31

લોકેશં  વરદં  મુંડં  બ્રાહ્મણ્યં  બ્રાહ્મણપ્રિયમ્
।
ત્રિશૂલપાણિં  વરદં  ખડ્ગચર્મધરં  શુભમ્  ॥  32

પિનાકિનં  ખડ્ગધરં  લોકાનાં  પતિમીશ્વરમ્  ।
પ્રપદ્યે  શરણં  દેવં  શરણ્યં  ચીરવાસનમ્  ॥  33

નમસ્તસ્મૈ  સુરેશાય  યસ્ય  વૈશ્રવણસ્સખા  ।
સુવાસસે  નમો  નિત્યં  સુવ્રતાય  સુધન્વિને  ॥  34

ધનુર્ધરાય  દેવાય  પ્રિયધન્વાય  ધન્વિને  ।
ધન્વંતરાય  ધનુષે  ધન્વાચાર્યાય  તે  નમઃ  ॥  35

ઉગ્રાયુધાય  દેવાય  નમસ્સુરવરાય  ચ  ।
નમોઽસ્તુ  બહુરૂપાય  નમસ્તે  બહુદન્વિને  ॥  36

નમોઽસ્તુ  સ્થાણવે  નિત્યંનમસ્તસ્મૈ  સુધન્વિને  ।
નમોઽસ્તુ  ત્રિપુરઘ્નાય  ભવઘ્નાય  ચ  વૈ  નમઃ  ॥  37

વનસ્પતીનાં  પતયે  નરાણાં  પતયે  નમઃ  ।
માતૄણાં  પતયે  ચૈવ  ગણાનાં  પતયે  નમઃ  ॥  38

ગવાં  ચ  પતયે  નિત્યં  યજ્ઞાનાં  પતયે  નમઃ  ।
અપાં  ચ  પતયે  નિત્યં  દેવાનાં  પતયે  નમઃ  ॥  39

પૂષ્ણો  દંતવિનાશાય  ત્ર્યક્ષાય  વરદાયચ  ।
હરાય  નીલકંઠાય  સ્વર્ણકેશાય  વૈ  નમઃ  ॥  40



ઓં  શાંતિઃ  ઓં  શાંતિઃ  ઓં  શાંતિઃ

